
 

148. löggjafarþing 2017–2018.
Þingskjal 1370  —  233. mál.

Svar

dómsmálaráðherra við fyrirspurn frá Ólafi Ísleifssyni um
nauðungarsölur og gjaldþrotaskipti.

Ráðuneytið óskaði eftir upplýsingum frá sýslumönnum og dómstólasýslunni til að svara
fyrirspurninni.

1. Hversu margar fasteignir einstaklinga voru seldar nauðungarsölu árin 2008–2017?
Svar óskast sundurliðað eftir árum, mánuðum, embættum og umdæmum sýslumanna.

Vísað er til fylgiskjals I í svari þessu.

2. Hversu mörg fjárnám voru gerð hjá einstaklingum árin 2008–2017 og hversu mörg
þeirra reyndust árangurslaus? Svar óskast sundurliðað eftir árum, mánuðum, embættum
og umdæmum sýslumanna.

Vísað er til fylgiskjals II í svari þessu.

3. Bú hversu margra einstaklinga voru tekin til gjaldþrotaskipta árin 2008–2017 og í
hversu mörgum þeirra tilfella var fasteign í eigu skuldara seld eða ráðstafað til kröfu-
hafa? Svar óskast sundurliðað eftir árum, mánuðum, dómstólum og umdæmum þeirra.

HDR HDRN HDVL HDVF HDNV HDNE HDA HDS
2008 92 53 13 9 0 14 11 9
2009 42 22 4 2 3 8 5 27
2010 36 58 5 6 0 5 4 25
2011 83 43 2 7 1 1 5 43
2012 100 100 6 4 2 3 11 65
2013 160 120 14 4 5 15 6 44
2014 192 230 27 4 2 16 11 58
2015 210 166 19 6 2 15 10 28
2016 176 141 15 8 4 11 8 27
2017 134 109 8 8 2 7 5 17

4. Hversu margir einstaklingar leituðu nauðasamninga án undanfarandi gjaldþrotaskipta
árin 2008–2017, í hversu mörgum þeirra tilfella var nauðasamningur staðfestur og í
hversu mörgum þeirra tilfella var fasteign í eigu skuldara seld eða ráðstafað til kröfu-
hafa á grundvelli nauðasamnings, sundurliðað eftir árum, mánuðum, dómstólum og
umdæmum þeirra?

5. Hversu margir einstaklingar leituðu nauðasamninga til greiðsluaðlögunar árin 2008–
2017, í hversu mörgum þeirra tilfella var slíkur samningur staðfestur og í hversu mörg-
um þeirra tilfella var fasteign í eigu skuldara seld eða ráðstafað til kröfuhafa á grund-
velli nauðasamnings til greiðsluaðlögunar? Svar óskast sundurliðað eftir árum, mánuð-
um, dómstólum og umdæmum þeirra.

Ekki reyndist unnt að fá umbeðnar upplýsingar frá dómstólasýslunni.

6. Hefur lögmæti málsmeðferðar í nauðungarsölumálum og lánaskilmála sem veita heimild
til beinnar aðfarar eða nauðungarsölu án undangengins dóms verið rannsakað eða
kannað með hliðsjón af tilskipun 93/13/EBE um óréttmæta skilmála í neytendasamning-
um og mannréttindasáttmála Evrópu? Ef ekki, telur ráðherra koma til greina að endur-
skoða lög um aðför og nauðungarsölu með hliðsjón af ákvæðum sáttmálans, tilskipunar-
innar og dómaframkvæmd Evrópudómstólsins?

Í lögum um nauðungarsölu er kveðið á um í hvaða tilvikum krefjast megi nauðungarsölu.
Eitt af tilvikunum er þegar tekið er fram í þinglýstum samningi um veðrétt í eign fyrir til-
tekinni peningakröfu að krefjast megi nauðungarsölu án undangengins dóms eða aðfarar.
Ekki er í lögunum kveðið á um hvernig samningsskilmálar skulu gerðir úr garði. Kveðið er
á um slíkt í samningalögum sem ekki eru á forræði dómsmálaráðuneytisins. 

Dómar hafa fallið í fjölmörgum málum á undanförnum árum þar sem reynir á túlkun á lög-
um um nauðungarsölu og lögum um neytendalán. Þá hefur dómstóll Evrópusambandsins
fjallað um tilskipun 93/13/EBE um óréttmæta skilmála í neytendasamningum í mörgum
dómsúrlausnum sínum. Hér ber því að hafa það í huga að telji gerðarþolar á sér brotið eiga
þeir möguleika á því að leita úrlausnar dómstóla og eftir atvikum vísa ágreiningi um efni
EES-reglna til stjórnvalda, dómstóla eða Eftirlitsstofnunar EFTA. Fyrirliggjandi upplýsingar
um réttarframkvæmd, innlenda og evrópska, hafa ekki verið taldar gefa tilefni til slíkrar end-
urskoðunar á lögum um nauðungarsölu eða aðfararlögum vegna tilvitnaðrar tilskipunar sem
fjallar um óréttmæta samningsskilmála né heldur hafa ákvæði mannréttindasáttmála Evrópu
kallað á breytingu á lögunum.

